
Atassut 05. November 2025

Suliassagarfik Aningaasarsiornikkut iluarsiissuteqartarneq nakkutilliinerlu, Namminersornermut inatsit
naapertorlugu liste Il imm. 24, Kalaallit Nunaanni ogartussaaffiginegalernissaanut Naalagaaffeqatigiinni
oqartussanut isumagqatigiinniarnerit aallartinneqarnissaat siunertaralugu saaffiginninnissaannut
Naalakkersuisut peqqunegarnissaat Inatsisartunut aalajangiiffissatut siunnersuut.

(Inatsisartunut ilaasortaq Pele Broberg, Naleraq)

Ogartussaaffiit tigooggarneqarnissaannut siunertat tassaajuaannarput immikkut soqutiginaateqartut,
tassami nammineq oqartussaassuseqarneruleriartornissatsinnut aallaavinnik arlariinnik
tikkuussiffiusarmata.

Ukiorpaalussuanngorput maanna, Atassummiit ogartussaaffiit ilaat nunatsinnut aningaasarsiornikkut
imminulu pilersornikkut annertuumik sunniutegarluarsinnaangaluaqgisoq siunnersuutigisaraluaratsigu, sulili
maannamut kingunegagaanngitsumik, naak inatsisartunit amerlanerussuteqarluartunit tamanna
akuerineqgarnikooreeraluartoq, tassalu inuussutisalerinermut ogartussaaffik.

Ogimaannerpaat annertuunik inuiaqgatigiinnut artukkiissut oqartussaaffiit siulliullugit
tigooqqgarneqarsimanerisa kingunerinik aningaasarsiornitta assut ogimaatsorsiorfiusumik
ingerlajuarneranik, taamatuttaarlu naalagaaffimmit ataatsimoortumik tapiissutinik annertuumik
isumalluutegarnermik malitsegartippaa.

Taamaattumillu isertuaatsumik Atassummiit taajuartarparput, taamanikkut namminersornerunerup nalaani
siullerpaanut ilaatillugu peqginnissagarfitta oqartussaaffigilersimanera kukkunerusimasoq
isumassarsiatsialaanngitsorlu.

Maannali tamakku pereerput, soorlunu 2009-mi namminersorneq eqqunneqareersod, naak
toggammaviatigut apeqqusernarsinnaasimagaluartut piffissai eqgarsaatigalugit, maannali tassa
pisussaaffeqarpugut suleqataaffigissallugit.

Taamaattumik uani ogartussaaffimmik tigusinissamik suliagarneq peqqissaartumik
pilersaarusiortariagarpog, siunissamulli ungasinnerusumut isigaluni iliuusissaasoq takunersinnaallunittaagq.

Atassutip naalagaaffeqatigiinneq pingaartippaa, imaanngilarli taava nunatsinni ineriartorneq
nunaqgaterpullu uninngatikkusukkipput, nunaggaterput soorunami illersorparput, taamatuttaarlu
ataavartumik oqartussaaffitta annertusarneqgarnissaa illersortuaannarlutigu.

Taamaassimanngikkaluaruttami ogartussaaffiit tiguneqarnissaannik
siunnersuutegartarsimajunnanngikkaluaratta, imalu siunnersuutit ittut sapinngisarput tamaat
akerlilersorniartuartassagaluarlutigit, taamaanngilagulli.



Naalakkersuisulli erseqqilluinnartumik ogariartuuteqgarput akissuteqaatiminni, taamannak siunertamik
peqassagaanni uagut nunatsinnut taamaallat naleqquttumik peqartussaanngilag,
nunarsuarmiogataanermulli nalegqussarsimasussaavoq, tassani nunanik allanik niueqateqartarnitsinni
nunarsuatsinni aningaasarsiornermut isumannaallisaanikkullu inatsisit malitsinniagassarisussaavagut
ganorluunniit allatuulli, ganorsuarluunniit allatut ilusilerniaraluarutsigu.

Taamaattumik Atassummiit Naalakkersuisut allannguutissatut siunnersuutaat tapersersinnaavarput
siulianitut pisogassanngippat, takusareeratsigumi siunnersuut taperserniaraluarlugu partiip
siunnersuuteqartip ogaaseqartuata partiit allat sequmereerlugit oqaaseqgarsinnaasartoq, atagginnittumik
pissuseqassappata taperserneqarnerminnut, uaguttaaq Atassummit oqareerniitsituut aningaasagarnermut
akileraartarnermullu ataatsimiitsitaliamut innersuussissaagut.



